Odjel za pravdu i inicijative civilnog društva
Napori izgradnje kapaciteta koje provodi Odjel za pravdu i inicijative civilnog društva (JCSI) su podijeljeni u dvije kategorije: izgradnja kapaciteta udruženja nestalih osoba i dodjela grantova. Dugoročni cilj JCSI-ijeve izgradnje kapaciteta udruženja porodica nestalih osoba je da postanu informirani, učinkoviti članovi civilnog društva, odnosno članovi civilnog društva koji aktivno učestvuju u političkim procesima i koji su izazov trenutnim vjerskim / nacionalnim politikama proisteklim iz sukoba, bez da se sa njima politički manipulira. To se može postići kroz promoviranje duha suradnje i poticanje zajedničkog pristupa rješavanju problema na temelju uzajamnih interesa. Konkretno, JCSI podupire rad Savjetodavnog odbora Instituta za nestale osobe (MPI AB), pomogao je MPI AB u razvijanju potrebnih internih dokumenata, procedura, i planiranju aktivnosti, te je facilitirao različite sastanke izgradnje kapaciteta i tematske seminare o aspektima međunarodnog humanitarnog prava, standarda ljudskih prava, te pitanja nestalih osoba. 
Priroda sukoba i obrasci prisilnih nestanaka u bivšoj Jugoslaviji su imali izrazito regionalni karakter. Uzimajući to u obzir, JCSI nastoji ojačati strukture regionalne koordinacije, tako da se udruženja nestalih mogu bolje zalagati za ispunjenje svojih prava i tražiti od državnih aktera rješavanje pitanja nestalih osoba. Naime, JCSI je omogućio osnivanje neformalnog Regionalnog koordinacijskog odbora do čega je došlo nakon regionalne konferencije u Novom Sadu u novembru/studenom 2005. godine, kada su udruženja porodica nestalih osoba iz Hrvatske, Bosne i Hercegovine, te Srbije i Crne Gore formirali 15-člani Regionalni koordinacijski odbor, te 6-člano Izvršno tijelo Regionalnog koordinacijskog odbora. U većini slučajeva te osobe predstavljaju unije ili pod-koordinacijske grupe udruženja u cijeloj regiji. JCSI za cilj ima jačanje Regionalnog koordinacijskog odbora i Izvršnog tijela pružajući im tehničku pomoć i potporu za redovne sastanke i aktivnosti Regionalnog koordinacijskog odbora i sastanke Regionalnog koordinacijskog Izvršnoga tijela. JCSI također podržava napore Regionalnog koordinacijskog odbora na registraciji formalne mreže udruženja porodica nestalih iz regiona bivše Jugoslavije. To će pomoći Regionalnom koordinacijskom odboru da ima bolju komunikaciju i koordinaciju kroz osnivanje administrativne jedinice u Bosni i Hercegovini. Nadalje, kao registrirana organizacija Regionalni koordinacijski odbor će biti u mogućnostii aplicirati za donatorska sredstva. 
JCSI program malih grantova je usmjeren na razvoj inovativnih rješenja koja doprinose riješavanju sudbina nestalih i stvaranje inventivnih i univerzalnih oblika komemoracija kroz partnerstva. Kako bi poticao takve projekte i bolje veze između porodica i udruženja civilnog društva, kroz dodjelu grantova JCSI se fokusira na zajedničke aktivnosti s multietničkim pristupom. Strategija omogućava udruženjima porodica i drugim nevladinim organizacijama za ljudska prava suradnju, na taj način čineći udruženja porodica održivijim i povećavajući broj nevladinih organizacija koje su uključene u pitanja nestalih osoba. JCSI također daje kratkoročnu potporu organizacijama konferencija i javnih tribina koje zajednički organiziraju bilo dva udruženja nestalih različitih nacionalnosti ili udruženja nestalih i jedna ili više nevladinih organizacija. 
Jednako važno za udruženja porodica kao finansijska potpora je dobro poznavanje problema nestalih osoba uključujući i prateće zakonodavstvo, mehanizme i procese kako bi najučinkovitije mogli provesti svoje ciljeve. S tim na umu, JCSI je prethodno oirganizirao, a i dalje nastavlja organizirati informativne sastanke na specifične teme kao što su kako pravilno otvoriti pravne predmete na različitim nivoima, DNK analiza, i Središnji registar za nestale osobe u Bosni i Hercegovini (CEN). 
JCSI organizira događaje u cilju stvaranja prostora za dijalog između udruženja porodica nestalih osoba, drugih skupina žrtava-preživjelih, i drugih nevladinih organizacija koje rade na područjima tranzicijske pravde, kao i pružanju informacija i mogućnostima davanja preporuka donosiocima odluka. JCSI također nastavlja poticati dijalog o tranzicijskoj pravdi i reagira i podržava konkretne inicijative / aktivnosti uključujući podršku za posebne sastanke / događaje u Bosni i Hercegovini usmjerene na koncept o priznanju krivnje kao mogućnost prikupljanja informacija o mogućim masovnim grobnicama i novim osumnjičenicima. 
JCSI radi sa studentima i akademicima iz Bosne i Hercegovine, šire regije i čitavog svijeta. Ranije je JCSI je surađivao s Pravnim fakultetom u Sarajevu, a posebno sa Studentskom unijom na Pravnom fakultetu. Predavanja ICMP-a su se bavila generalnim radom ICMP-a, Zakonom o nestalim osobama, pravima porodica nestalih, preprekama i mogućnostima. Studenti su poticani da daju komentare i izraze svoje mišljenje o različitim pravnim aspektima problema nestalih osoba. Dugoročno, JCSI bi volio da se Zakon o nestalim osobama (u slučaju Bosne i Hercegovine) i Međunarodna konvencija protiv prisilnog nestanka ugrade u nastavne planove i programe na pravnim i fakultetima političkih nauka u regiji. 
Osim nastojanja da se osigura suradnja vlada i drugih tijela u lociranju i identificiranju osoba nestalih kao posljedica oružanih sukoba, kao i drugih neprijateljstava ili kršenja ljudskih prava i pomažući im u tome, ICMP-ijev također facilitira razvoj odgovarajućih izraza komemoracije i počasti nestalim osobama. JCSI radi na pitanjima komemoracije pomažući stvaranje kulture sjećanja i uspostavljanje društveno-političkih uvjeta potrebnih kako bi se spriječilo ponavljanje sukoba i kršenje ljudskih prava na temelju dugotrajnih neriješenih pitanja. Univerzalne komemoracije i modeli sjećanja su dio većih napora od strane društva za izgradnju održivog mira nakon sukoba. ICMP podržava niz aktivnosti u regiji koje za cilj imaju dolazak do ovoga cilja. Oni obuhvataju: facilitiranje regionalnog dijaloga između civilnog društva (udruženja porodica nestalih, drugih skupina žrtava, nevladinih organizacija koje se bave ljudskim pravima), memorijali i sjećanja koja će doprinijeti razvoju univerzalnog oblika obilježavanja nestalih osoba; pružanje tehničke pomoći za memorijale i sjećanja, oslanjajući se na najbolje prakse i lekcije naučene iz globalne perspektive; i podržavajući odgovarajuće oblike komemoracije na 30. avgusta/kolovoza, Međunarodni dan nestalih osoba, te 10. decembar/prosinac, Međunarodni dan ljudskih prava. 
Dok su njegovi glavni korisnici udruženja porodica nestalih, Odjel za pravdu i inicijative civilnog društva kroz partnerstva nastoji uključiti i druge skupine u pitanja nestalih osoba. Ciljne skupine JCSI strategije uključuju: NVO-i - upoznajući postojeću mrežu udruženja porodica nestalih osoba sa drugim NVO-ima, kako bi se poboljšala borba za ljudska prava i na temu tranzicione pravde; studenti sa univerziteta i akademici - sa dugoročnim ciljem uključivanja Zakona o nestalim osobama (u slučaju Bosne i Hercegovine) i Međunarodne konvencije protiv prisilnih nestanaka u nastavne planove i programe fakulteta prava i političkih nauka; umjetnici – stavljajući javnu pažnju na prava žrtava kroz umjetničko eksperimentiranje i radove koji nisu eksplicitno politički. Takva partnerstva mogu imati samo pozitivan uticaj na održivost udruženja porodica i na taj način pridonijeti rješavanju pitanja koja se odnose na sudbinu nestalih.
